
				এই পাতাটির মুদ্রণ সংশোধন করা প্রয়োজন। 
( গমনোদ্যম—একটি বালিকার প্রবেশ )
মিশ্র মল্লার
বালিকা —ঐ মেঘ করে বুঝি গগনে !
আঁধার ছাইল, রজনী আইল, ঘরে ফিরে যাব কেমনে !
চরণ অবশ হায়, শ্রান্ত ক্লান্ত কায়
সারা দিবস বন ভ্রমণে । ঘরে ফিরে যাব কেমনে ।
দেশ
বালিকা —এ কি এ ঘোর বন —এমু কোথায় !
পথ যে জানি না, মোরে দেখায়ে দে না !
কি করি এ আঁধার রাতে !
কি হবে হায় !
ঘন ঘোর মেঘ ছেয়েচে গগনে,
চকিতে চপলা চমকে সঘনে,
একেলা বালিকা
তরাসে কাপে কায় !
পিলু
১ম দস্থ্য —( বালিকার প্রতি ) لی۔
পথ ভুলেচিস্ সত্যি বটে ? সিধে রাস্তা দেখতে চাস ? এমন জায়গায় পাঠিয়ে দেবী, সুখে থাকুবি বারে মাস !

